
3                

Tema mësimore Nr.1: Puset vertikale

Ç’janë puset vertikale, seksionet tërthore të tyre
Puset vertikale janë punime minerare kapitale që shërbejnë për të gjithë minierën, ose për pjesë të rëndësishme të fushës së saj. Në një fushë miniere mund të vendosen një, ose disa puse miniere, të cilët mund të kalojnë nëpër shkëmbinjtë rrethues dhe trupat mineral mbajtës, ose vetëm në shkëmbinjtë shterpë, sidomos të dyshemesë së vendburimit. Ndërtimi i puseve vertikalë mund të fillojë nga sipërfaqja ose nga nëntoka. Në rastin e dytë pusi quhet “qorr” dhe hapja e tij nis nga një punim tjetër nëntokësor. Format dhe përmasat e seksioneve tërthore të puseve vertikalë përcaktohen në bazë të faktorëve tekniko-ekonomikë. Në këtë drejtim mbizotërojnë: vetitë fiziko-mekanike të shkëmbinjve; qëllimi i hapjes së pusit dhe koha e shërbimit të tij; lloji i armaturës; mënyra e ndërtimit; etj. Më e përdorshme është forma rrethore dhe më pak ajo këndëdrejtë. Format poligonale përdoren kryesisht gjatë riarmatimit, apo ringritjes së puseve apo grykave të tyre, të armatosura me lëndë druri.

	Forma këndëdrejtë është më raciona-le, sa i përket shfrytëzimit të seksionit për vendosjen e enëve ngritëse, të shkallëve, të tubacioneve, etj. Kjo formë është më e përhapur në minierat metalore me shkëmbinj të fortë e të qëndrueshëm. Armatimi bëhet kryesisht me lëndë druri. Jetëgjatësia e tyre është relativisht e shkurtër (10-15 vjet) dhe thellësia e vogël. 
Forma rrethore e seksionit tërthor të puseve vertikalë, për shkak të përparësive që ka, është forma që përdoret më dendur dhe armatura e përdorur është ajo me beton dhe elementë të parapërgatitur harkorë prej hekur betoni, të quajtura tubingje. Është më e qëndrueshme, krahasuar me çdo formë tjetër. Është karakteristike për puset e thellë, me jetëgjatësi të madhe, madje edhe në kushte gjeologo-minerare jo të favorshme.

	Figura 1.1

Pamje e përgjithshme e një pusi vertikal

(1) Makina ngritëse; (2) Kavo çeliku; (3) Pulexho;

(4) Këmbët përforcuese të kullës; (5) Kulla;

(6) Dhoma e ngritjes (pritjes) (7) Trungu i pusit

[Burimi: V Jorgji
	


Shpenzimet për mirëmbajtjen e tyre janë minimale, kushtet e ajrimit janë më të favorshme për shkak të rezistencës më të ulët ndaj rrymës së ajrit (armaturë e lëmuar betoni), etj. Seksioni tërthor i pusit vertikal, pavarësisht nga forma e tij, duhet të plotësojë dy kushte themelore: (1) Të sigurojë transportin e njerzve dhe materialeve; (2) Të sigurojë kalimin nëpër të të sasisë së nevojshme të ajrit.

Mënyrat e zakonshme të ndërtimit të puseve vertikale: Në ndërtimin e puseve vertikalë dallohen proçese pune kryesore dhe ndihmëse. Proçeset e punës quhen kryesore nëse ato shkaktojnë ndryshime në gjendjen e pusit që po hapet, ndërsa proçeset e punës quhen ndihmëse kur ato përgatisin kushtet për realizimin e proçeseve kryesore. Proçeset kryesore të punës janë: rrëzimi i shkëmbit (mineralit), ngarkim-transporti (ngritja) e materialit të rrëzuar, armatimi përfundimtar dhe pajimi i pusit. Si operacione ndihmëse mund të jenë: ajrimi i ballit të pusit, largimi i ujrave, etj. Proçeset mund të jenë edhe të përbëra, p.sh. rrëzimi i shkëmbit plus ngarkim-ngritja mund të konsiderohen si një proçes i përbërë, i emërtur proçesi i parashpënies.

Nga mënyra e renditjes së parashpënies dhe armatimit, dallojmë katër mënyra ose skema teknologjike të ndërtimit të puseve: Skema teknologjike në seri; Në paralel; E përbashkët në seri; dhe e përbashkët në paralel. Realizimi i proçeseve kryesore të punës bëhet duke e ndarë kolonën e pusit në hallka (trungje). Hallka është ajo pjesë e pusit midis dy unazave të mbështetjes të armaturës së përhershme. 

Në skemën në seri realizohet në fillim parashënia në të gjithë lartësinë e hallkës, nga lart-poshtë, me përdorim ose jo të armaturës së përkohshme, dhe më tej, ndërpritet para-shpënia dhe fillon ngritja e armaturës së përhershme, në të gjithë lartësinë e hallkës, nga poshtë-lart. Në skemën në paralel punohet njëkohësisht në dy hallka. Në hallkën e poshtme bëhet parashpënia, ndërsa në hallkën e mësipërme, paralel me të, bëhet ngritja e armaturës përfundimtare. Në skemën e përbashkët në seri kemi renditjen e parashpënies dhe armatimit përfundimtar në mënyrë të njëpasnjëshme e të drejtpërdrejt në front, për çdo hap parashpënie.
Në skemën e përbashkët në paralel parashpënia dhe armatimi përfundimtar realizohen njëkohësisht dhe drejtpërdrejt në front, por armatura qëndron larg ballit 4 deri në 8m. Kjo skemë zbatohet si në shkëmbinj të fortë e të qëndrueshëm, ashtu edhe kur shkëmbinjtë janë me qëndrueshmëri të dobët. 

Pajimi i puseve vertikalë përfshin vendosjen e shigjetave (elementët që vendosen kryq akeseve të pusit), montimin e drejtueseve (elementët që vendosen sipas akseve të pusit, kapen tek shigjetat dhe shërbejnë për të drejtuar lëvizjen e enëve ngritëse në pus), ngritjen e shkallëve si dhe varjen e tubacioneve. Pajimi i pusit mund të bëhet pasi ka përfunduar ndërtimi teknik i tij (parashpënia dhe armatimi përfundimtar) ose krahas ndërtimit. Në praktikë ndodh edhe që, gjatë ndërtimit të pusit, të vendosen vetëm shigjetat dhe tubacionet, ndërsa elementët e tjerë mund të vendosen në një periudhë të mëvonshme.
Ajrimi dhe largimi i ujrave në puset vertikale. Kushtet e ajrimit të puseve vertikale ndryshojnë nga ato të punimeve të tjera minerare. Në shumicën e rasteve pusi vertikal ka lidhje të drejtpërdrejtë me sipërfaqen e tokës, gjë që mundëson ajrimin e natyral të pusit në fillimet e ndërtimit të tij. Megjithatë ajrimi natyral lejohet vetëm gjatë ndërtimit të grykës së pusit, në thellësinë deri 10÷15m. Kur nuk përdoret lënda plasëse, para-shpënia e pusit me ajrim natyral mund të lejohet deri në thellësinë 40÷50m. Për këtë ndihmon mjaft, përveç ujit, edhe lëvizja e kovave nëpër pus. Nga ana tjetër uji që rrjedh nëpër faqet e pusit, duke u përzier me ajrin, neutralizon përmes tretjes një pjesë të gazeve helmuese që prodhohen nga shpërthimi i lëndëve plasëse. Ajrimi i puseve bëhet me ndihmën e ventilatorëve, të vendosur në sipërfaqe, dhe të tubacioneve të ajrimit. Tubacioni duhet të zgjatet deri në afërsi të ballit të pusit, në largësi prej tij 10÷15m. Ajrimi i pusit duhet të jetë më intensiv pas shpërthimit të lëndëve plasëse. Në puset me thellësi mbi 350÷400m, zakonisht, përveç ventilatorit kryesor, ose stacionar, përdoret edhe një ventilator ndihmës. Për të dy ventilatorët përdoret i njëjti tubacion.

	Figura 1.2 Seksionit tërthor rrethor i një pusi vertikal 

(1) Skip; (2) Kafazi; 

(3) Kundërpeshë; (4) Ndarje e shërbmit.[Burimi: V Jorgji]
	Figura 1.3 

Pamje e një pusi vertikal me seksion drejtkëndësh dhe armaturë druri

[Burimi: internet]


	Figura 1.4

Pamje e përgjithshme e kullës së pusit dhe dhomës së makinës ngritëse [Burimi: internet]


	      Ventilatori kryesor vihet në punë menjëherë pas plasjes së ngarkesave me lëndë eksplozive (për të pastruar pusin nga gazet helmuese brenda një kohe sa më të shkurtër), ndërsa ventilatori ndihmës punon gjithë kohën tjetër, për të mbajtuar të pandryshue-shme dhe brenda parametrave normalë për punë përbërjen e ajrit në pus. Gjatë ajrimit të puseve në të cilët lirohet gaz metan, ajrimi i tyre duhet të realizohet domosdoshmërisht me anën e dy ventilatorëve, pava-rësisht nga thellësia e puseve. Skemat e ajrimit të puseve janë shtytëse, thithëse dhe ajo e kombinuar.

Figura 1.5 Dyshemeja mbrojtëse dhe tubi i ajrimit shtytës të një pusi vertikal  [Burimi: V Jorgji]


Skema shtytëse e ajrimit gjen një përdorim të gjerë dhe jep rezultate shumë të mira, edhe në thellësi deri 750÷1000m. Skema thithëse përdoret zakonisht gjatë ndërtimit të puseve me metodën e ngrirjes së formacioneve rrethuese, ku në periudhën e verës, gjatë ajrimit shtytës uji, në brendësi të tubacionit, mund të kondensohet. Skema e kombinuar e ajrimit përdoret gjatë ndërtimit të dy puseve të thellë, pranë njëri-tjetrit dhe, në këtë rast njëri ventilator, kryesori, i cili vendoset në sipërfaqe, punon në thithje, ndërsa dy ventilatorë lokalë, të vendosur në tranversën lidhëse midis dy puseve, punojnë në shtytje dhe e dërgojnë ajrin e freskët në ballin e të dy puseve. 

Puset mund të kalojnë në shtresa të ndryshme shkëmbinjsh, me kushte të ndryshme hidrogjeologjike. Për këtë arsye, në shumicën e rasteve, puset, gjatë parashpënies së tyre, shoqërohen me rrjedhje uji, problem ky që pengon seriozisht punën normale. Nxjerrja e ujrave në sipërfaqe mund të bëhet sipas mënyrës së drejtpërdrejtë dhe të tërthortë. Mënyra e drejtpërdrejtë konsiston në nxjerrjen e ujrave nga balli i parashpënies së pusit drejtpërdrejtë në sipërfaqe, pa stacione ndërmjetëse. Kjo mënyrë përdoret, zakonisht, për puse relativisht të cekët. Mënyra e tërthortë konsiston në nxjerrjen e ujrave nga balli i avancimit të pusit në sipërfaqe, me ndihmën e stacioneve ndërmjetëse dhe përdoret, kryesisht, gjatë ndërtimit të puseve të thellë. Largësia e stacionit ndërmjetës nga balli i avancimit të pusit si dhe largësia midis dy stacioneve ndërmjetëse (ose stacionit ndërmjetës dhe sipërfaqes), varet nga lartësia shtytëse e pompave dhe, zakonisht, ndryshon nga 200÷400m.
Mënyrat e posaçme të ndërtimit të puseve. Mënyrat e posaçme të ndërtimit të puseve diktohen nga kushtet e vështira gjeologjike dhe tekniko-minerare të masivit ku ndërtohet pusi, nga shkëmbinjtë e dobët, shumë të dobët deri në të rrjedhshëm, dalja e madhe e ujrave që shoqërohet edhe me lëvizje të shkëmbinjve, nga kalimi i zonave të prishjeve tektonike ose të çarjeve të mëdha, etj. Në këtë rast parashpënia e pusit bëhet me armaturë të përkohshme paraecëse. Mënyrat e posaçme të ndërtimit të puseve, varësisht nga kushtet që i diktojnë ato, mund të jenë: Ndërtimi i puseve me armaturë paraecëse; Ndërtimi i puseve me armaturë me armaturë të lëshuar; Ndërtimi i puseve me armaturë me ulje paraprake të nivelit të ujrave; Ndërtimi i puseve me armaturë me ndihmën e ajrit të ngjeshur; Ndërtimi i puseve me armaturë me ngrirje paraprake të shkëmbinjve; Ndërtimi i puseve me armaturë me çimentim paraprak të shkëmbinjve; Tamponimi i shkëmbinjve;Përforcimi kimik dhe elektrokimik i shkëmbinjve; Ndërtimi i puseve me armaturë me mënyrën e shpimit.

Tema mësimore Nr.2: Karakteristikat gjeologo-minerare të vendburimeve

Rezervat e mineralit në sasi dhe cilësi janë aseti kryesor dhe shpesh i vetëm i një vendburimi minerar. Por dhënia e një vendburimi për përvetësim kërkon analizën e një sërë faktorësh mjaft kompleks që lidhen me: faktorët që lidhen me gjeologjinë e formimit dhe mjedisin gjeologjik ku janë vendosur trupat xeheror; faktorët që ndikojnë në zgjidhjen e mënyrës së hapjes së minierës, sistemit të shfrytëzimit dhe treguesit ekonomik në përvetë-simin e një vendburimi; faktorët që ndikojnë në pasurimin e mineralit të prodhuar.

Faktorët që lidhen me gjeologjinë: Në grupin e parë futen faktorët gjeologjik të formimit të vendburimit, të cilët janë faktorë natyrorë dhe nuk mund të ndryshohen. Faktorët gjeologjikë më përcaktues në zgjedhjen e përpunimin e metodave dhe teknologjive minerare  për nxjerrjen e mineralit janë: Pjerrësia: është një faktor që influencon në zgjedhjen e metodës së nxjerrjes së mineralit. Normalisht pjerrësia e trupave xeheror klasifikohet si horizontale (nga 0° deri në 20°), pjerrësi mesatare (nga 20° deri në 50°)  dhe shumë të pjerrët (mbi 50°). Është përcaktuese në zgjedhjen e mënyrës së transportit të mineralit. Fortësia e shkëmbinjve: Karakterizimi i shkëmbit si i dobët apo i fortë është një çështje shumë subjektive. Fortësia e shkëmbinjve mund të gjendet mbas analizës së fortësisë së kampioneve, por dhe me matjen e forcës ngjeshëse një aksiale të kampioneve shkëmbore. Simbas fortësisë kemi shkëmbinj me: Fortësi shumë të lartë; Të lartë; Mesatare; Të ulët. Nëse shkëmbinjtë janë të qëndrueshëm (nuk kemi thyerje apo shëmbje të tyre) edhe për hapësira të krijuar nga nxjerrja e mineralit relativisht të mëdha, kuptohet që kemi të bëjmë me shkëmbinj të fortë. Fortësia ndikon në zgjedhjen e sistemeve të shfrytëzimit, kontrollin e hapësirave minerare dhe  mënyrën e mbajtjes së punime nëntokësore.

Faktorët që ndikojnë në zgjidhjen e mënyrës së hapjes: Në grupin e dytë futen faktorët që ndikojnë në zgjidhjen e mënyrës së hapjes së minierës, sistemit të shfrytëzimit dhe treguesit ekonomik në përvetësimin e një vendburimi (përcaktohen nga teknologjia e nxje-rrjes së mineralit). Përmasat në shtrirje dhe në rënie të një vendburimi japin një ndikim të drejtpërdrejtë në përcaktimin e mënyrës së hapjes së një miniere, në përcaktimin e përmasave të fushave minerare, në përcaktimin e sistemeve të transportit dhe ajrimit të gjithë minierës. Një vendburim mund të shfrytëzohet me një minierë të vetme, nga dy, ose me shumë miniera.

Faktorët që ndikojnë në proçeset e pasurimit të mineralit të prodhuar. Në grupin e tretë futen faktorët që ndikojnë në proçeset e pasurimit të mineralit të prodhuar. Pasurimi i mineralit, shpesh ka një ndikim të drejtpërdrejtë në suksesin e një aktiviteti minerar. Faktorët përcaktues që ndihmojnë proçesin e pasurimit, si përbërja mineralogjike e mineralit, elementet kimike që formëzojnë xeherorin, struktura dhe teksturat e xeherorit, vetia për tu thërrmuar dhe veti të tjera fiziko-kimike, duhet të njihen mirë për të përshtatur një teknologji pasurimi sa më të suksesshme.

Tema mësimore Nr.3: Mënyrat e hapjes së vendburimeve
Të dhëna të përgjithshme. Dallojmë dy mënyra kryesore të hapjes, përgatitjes dhe nxjerrjes së rezervave minerare të një vendburimi: Hapja me punime minerare në sipërfaqe (karjera); dhe Hapje me punime minerare nëntokësore. Në varësi të pozicionit hapsionor të trupave xeherorë, hapja e një vendburimi mund të jetë e kombinuar, pra duke hapur pjesën e sipërme të vendburimit me punime në sipërfaqe dhe pjesën e vendburimit të vendosur më në thellësi me punime minerare nëntokësore. Hapja me punime minerare nëntokësore është e shumëllojshme, por shpesh veçohen tre mënyra kryesore hapjesh: Hapja me punime horizontale (kryesisht traverbangë); Hapja me punime të pjerrta (dishenteri, puse të pjerrët, rampa); Hapja me punime vertikale (puse minerare vertikale). Në vitet e fundit hapja e minierave realizohet duke kombinuar punime të ndryshme minerare të treguara më lartë. Mënyra e hapjes duhet të sigurojë: Hapjen e minierës sa shpejtë dhe me një kosto minimale të hapjes; Të krijojë një skemë ajrimi sa më të sigurtë dhe një skemë trasporti sa më efektive; Të sigurojë mbështetjen e punimeve minerare për zgjerimin e minierës në plan dhe thellësi në rast të zbulimit të trupave xeherorë të rinj. Ndër faktorët teknikë kryesorë që duhet të merren në konsideratë gjatë përzgjedhjes së skemës së punimeve të hapjes përmendim: Pozicionin hapsinor që zënë trupat minerare, shtrirja e vendburimit në plan dhe lartësi, format dhe përmasat e trupave xeheror; Kushtet gjeologo-inxhinierike dhe hidrologjike të trupave xeherorë dhe shkëmbenjve rrethues; Mjedisi natyral dhe shoqëror ku do të vendoset miniera.

Punimet e hapjes së minierës, varësisht funksionit të tyre, do ti ndanim në: Punime kryesore; Ndihmëse dhe; Plotësuese. Punimi kryesor i hapjes së minierës (traver-bang, pus vertikal apo i pjerrët, rampë apo dishenteri) fillon gjithmonë nga sipërfaqja deri në afërsi të trupave minerare, ose i ndërpret ato. Punimi kryesor siguron skemën e transportit, ajrimit dhe daljen e ujrave nga miniera në sipërfaqe. Punimi ndihmës i cili gjithashtu mund të jetë traverbang, pus vertikal apo i pjerrët, rampë apo dishenteri, shërben si rrugë e dytë li-dhëse e sipërfaqes me punimet nëntokësore. Edhe këto punime i shërbejnë minierës për të siguruar skemën e ajrimit, transportit, si dhe janë dajle të dyta në rast avarie. Punimet plo-tësuese të hapjes së minierës (traverbage niveli, galeri fushore, dishenteri e bremsbergje, rampa të brendëshme, e punime të tjera minerare) bëjnë pjesë në punimet kapitale të hapjes, me po ato funksione si punimet kryesore por të kufizuara në nivele të ndryshme të minierës. 
Hapja e vendburimeve me punime horizontale, traverbangë. Hapja e vend-burimeve me punime horizontale përdoret në rastet kur trupat e xeherorit ndodhen në zona kodrinore apo malore. Hapja me një apo disa traverbangë është mënyra më e mirë e hapjes dhe përgatitjes së venburimeve për shfrytëzim, si nga pikpamja teknike, ashtu dhe nga ajo ekonomike. Rëndësi të madhe ka zgjedhja e vendit të vendosjes së traverbangut kryesor. Rasti më i mirë është kur terreni lejon ndërtimin e traverbangut në nivelin më të poshtëm të vendosjes së trupave xeherorë (shih figurën 3.1). Traverbanku kryesor është vendosur në nivelin më të ulët të trupit xeheror, duke lehtësuar trasportin e mineralit me oxhaqe, që mund të jenë vertikale, ose të pjerrët, nga nivelet më të sipërm në nivelin kryesor. Në daljen e këtij traverbangu janë ndërtuar dhe gjithë impjantet ndihmëse, si impianti i seleksionimit, sheshi i mesatarizimit të mineralit, fabrika e pasurimit, si dhe ndërtesa të tjera shërbimi. Në skemën e dhënë tregohen dhe traverbangët ndihmës të hapura në nivele të ndryshme, me lartësi niveli në varësi të sistemit të shfrytëzimit të përzgjedhur. Nivelet e ndryshëm lidhen dhe me punime të tjera (bremzbergje apo dishenteri) për lëvizjen e njerzve, për furnizimin me materiale, për qëllime ajrimi dhe rrugëdalje. Kjo mënyrë hapjeje është shumë efektive.
Hapja e një vendburimi me punime të pjerrta. Hapja dhe përgatitja e venburi-meve me punime të pjerrta përdoret më shpesh për vendburime që formohen nga trupa xeherorë apo shtresa qymyri me pjerrësi jo shumë të madhe (deri në 350). Hapja mund të kryhet me dishenteri, puse të pjerrët, apo rampa. Kjo mënyrë hapjeje, krahasuar me hapjen e me puse vertikale, ka avantazhe pasi siguron një transport të vazhdueshëm dhe galeritë që lidhin punimin kryesor të hapjes me trupat xeherorë janë më të shkurtëra. Në Figurën 3.2 paraqitet hapja e një miniere me dishenteri me pjerrësi afërsisht sa pjerrësia e trupave xeherorë. Punimet e hapjes në këtë skemë janë dishenteria galeritë në shtrirje të trupit xeheror, si dhe puset e ajrimit. Punimet e hapjes vendosen në anën e shtruar të trupit xeheror dhe në zonën jashtë ndikimit të zhvendosjeve të masivit si rezultat i shembjes së hapësirave të krijuara nga nxjerrja e mineralit. Hapja me punime të pjerrta është më e favorshme se hapja me punime vertikale, sidomos kur vendburimi ka një sasi rezervash të kufizuar. Shihet qartë nga skema që galeritë që lidhin dishinterinë me trupin xeheror janë të shkurtëra, krahasuar me hapjen e kësaj miniere me pus vertikal. Edhe kostua e ndërtimit të punimeve të pjerrta është më e ulët se kostua e ndërtimit të punimeve vertikale. Hapja me punime të pjerrta duhet të zgjidhë edhe problemin e nxjerrjes së ujrave në sipërfaqe, me vendosjen në punë të një sistemi pompimi të sigurtë. Punimi i pjerrët (dishenteri) i dhënë në këtë skemë mund të ishte edhe pus i pjerrët, apo rampë. Vitet e fundit hapja e vendburimeve të tilla realizohet kryesisht me rampa, duke siguruar një mekanizim të lartë në transportin e mineralit (makineri me goma).

	Figura 3.1

Skema e hapjes së një VB me punime horizontale
	Figura 3.2
Hapja e një VB me punime të pjerrta


Hapja e venburimeve minerare me punime vertikale. Hapja e venburimeve me anë të puseve vertikale është metoda më e përdorur në industrinë e nxjerrjes së mineraleve. Në Fig.3.4 tregohet hapja e një vendburimi qymyri me anë të dy puseve të vendosur në qëndër të fushës minerare. Puset vendosen jo larg nga njëri-tjetrit (rekomandohet 30 deri 50 metra) ku njëri nga puset (kryesori) shërben për transport të materialeve dhe njerzve dhe pusi tjetër (pusi ndihmës) shërben për nxjerrjen e ajrit të pa pastër nga miniera. Puset e vendosur në qëndër të fushës minerare lidhen midis tyre me punimet e oborrit të puseve dhe prej oborrit hapet horizonti kryesor i minierës. Nga ky horizont hapet bremzbergu me kalesën për përgatitjen e pjesës së sipërme të shtresës, dhe dishenteria me kalesën për përgatitjen e pjesës së poshtme të shtresës. Bremzbergu dhe dishenteria i ndajnë fushat përkatëse në mes dhe nga bremzbergu dhe dishenteria hapen punimet shtresore që përgatisin nivele të ndryshme të minierës. Shpesh për qëllime ajrimi hapet dhe një oxhak i shkurtër ajrimi nga sipërfaqja që lidh fushën e bremzbergëve me sipërfaqen. Ajri i pastër futet nga pusi kryesor dhe pasi kalon nëpër bremzberg ajros frontet e punës në minierë, ndërsa ajri i ndotur drejtohet për në oxhakun e ajrimit dhe del në sipërfaqe. Rregullimi i drejtimit të ajrit të pastër dhe të ndotur bëhet me një sistem portash. Për ajrosjen e fushës së dishinterisë, ajri i pastër futet nga pusi kryesor, drejtohet nëpër dishenteri dhe shpërndahet në frontet e punës. Ajri i ndotur ngjitet nëpër kalesën e hapur paralel me dishinterinë dhe drejtohet për tek pusi ndihmës për të dalë në sipërfaqe. Hapja me puse qëndrorë, duke e ndarë fushën minerare në fushën e bremzbergëve dhe dishenterive, ka avantazh krahasur me hapjen me traverbangë, pasi fusha minerare përgatitet më shpejt dhe ka një kosto më të ulët të punimeve të hapjes. 

	Sot përdoret më shpesh kombinimi i metodave të mësipërme. Edhe në minierat e vendit tona është përdorur kombinimi i hapjes së minierave me punime horizonatle dhe vertikale. Në vitet e fundit vihet re përdorimi i rampave si punime hapëse të minierës, ose si punime ndihmëse që përgatisin horizonte të ndryshme të minierës.

	Figura 3.4  Hapja e VB  me dy puse qendrore


Tema mësimore Nr.4  
Shfrytëzimi i vendburimeve të mineraleve të  

dobishëm

Përgatitja e fushës minerare. Për të realizuar shfrytëzimin, pas hapjes së fushës minerare (vendburimit), ajo duhet të ndahet në pjesë më të vogla. Kjo ndarje quhet “përgatitje e fushës minerare”. Ka dy mënyra kryesore të përgatitjes së fushës minerare: Përgatitja me kate, (Fig.4.1) ku kati përfshihet sipas rënies midis galerisë së ajrimit dhe të transportit, dhe sipas shtrirjes përfshihet në gjithë gjatësinë e fushës minerare [Sfm], [Nk] numri i kateve. Kjo mënyrë përdoret për shtresa të pjerrta dhe shumë të pjerrta; 
Përgatitja me panele, (Fig. 4.2) ku paneli përfshihet sipas rënies nga galeritë kryesore dhe nga kufiri i sipërm, ose i poshtëm i fushës, dhe sipas shtrirjes, gjatësia e panelit [Lp] është sa 1/2, deri 1/8 gjatësisë së fushës minerare sipas shtrirjes, ose në varësi të përmasave që kemi zgjedhur vetë. Brenda panelit bëhen kat-panelet. Paneli i I-rë në shfrytëzim, paneli i V-të në përgatitje. Kjo mënyrë përdoret për shtresa me pjerrësi të butë ose horizontale. Drejtimi i shfrytëzimit, ka të bëjë me kahun e marrjes së mineralit (zhvendosjes së frontit) në lidhje me kufijtë e fushës minerare. Në Fig.4.1 drejtimi i shfrytëzimit është nga kufiri në qendër, kurse në Fig.4.2, në panelin e I, drejtimi i shfrytëzimit në kat panel është nga qendra për në kufi. Gjithashtu frontet mund të zhvendosen nga poshtë-lart (në ngjitje), ose nga lart poshtë, (në zbritje), sipas rënies.

	Figura 4.1 Përgatitja me kate
	Figura 4.2 Përgatitja me panele


Presionet minerare. Gjatë shfrytëzimit pasi merret minerali, krijohen hapësira, dhe si rezultat prishet ekuilibri natyror i shkëmbinjve të tavanit, të dyshemesë dhe të vetë shtresës. Shkëmbinjtë pësojnë deformime elastike dhe joelastike, në varësi të qëndrueshmë-risë së tyre dhe përmasave të hapësirës së krijuar. Ato zakonisht copëtohen dhe tentojnë të zhvendosen në hapësirën e shfrytëzuar. Pesha e këtyre shkëmbinjve të copëtuar jep presionin minerar. Presioni minerar përballohet nga armatura ose kollonat.

Qemeri statik dhe dinamik. Copëtimi dhe çarjet e shkëmbinjve shkojnë deri në një lartësi të caktuar, deri në formimin e qemerit “natyror”. Në rastin kur kemi hapësira të kufizuara, psh. në sistemin me dhoma e kolona, qemeri formohet midis kolonave, dhe shkëmbinjtë nën qemer mund të pësojnë deformime joelastike dhe copëtohen. Qemeri në këtë rast është “statik”, ai nuk zhvendoset por qëndron në kufijtë e kolonave, duke u mbështetur në to. Kur kemi hapësira të mëdha të shfrytëzuara, psh në sistemin me fronte të gjata (llava), sipërfaqja e shfrytëzuar është shumë e madhe dhe këtu shkëmbinjtë copëtohen deri në një lartësi të caktuar. Baza e qemerit është shumë e madhe, po ashtu edhe lartësia e tij. Me avancimin e ballit të frontit zhvendoset edhe qemeri, i cili mbështetet nga njëra anë në ballin e frontit dhe nga ana tjetër në shkëmbinjtë e shëmbur. Në këtë rast jo të gjithë shkëmbinjtë e copëtuar nën qemer japin presion minerar. Presion japin vetëm shkëmbinjtë që ndodhen mbi hapësirën e punës dhe pranë saj, në varësi të shkëmbinjve të tavanit.

Shtresat e tavanit mbi hapësirën e punës. Tavani fallco. Ky tavan shëmbet menjëherë pasi merret minerali, nuk pret të vendoset armatura dhe përzihet me mineralin. Trashësia e tij shkon 10-30 cm. Tavani i drejtëpërdrejtë. Ky tavan shëmbet me hap [ld] vetëm pasi hiqet armatura në vijën e shembjes. Mund të shëmbet menjëherë pas heqjes së armaturës, por mund të shëmbet edhe pasi fronti ka avancuar me hap [la] disa herë duke qëndruar konsol mbi armaturë. Në këtë rast rritet ngarkesa mbi armaturë. Trashësia e tij mund të shkojë 2-8 m, e me shumë, në varësi të karakteristikave të vetë tavanit. (3) Tavani kryesor. Ky tavan shëmbet pasi është shëmbur disa herë tavani i drejtëpërdrejtë. Shëmbet me një hap të caktuar [lk]. Gjatë kohës që qëndron konsol mbi tavanin e drejtëpërdrejtë rrit shumë ngarkesën mbi armaturë. Trashësia e tij është shumë e madhe. 

Sistemet e shfrytëzimit: Për nxjerrjen e mineralit kryhen punime minerare shfrytëzimi që përfaqësojnë frontin e nxjerrjes (ose të shfrytëzimit). Fronti përbëhet prej ballit të rrëzimit dhe hapësirës së punës. Krahas nxjerrjes së mineralit bëhet edhe zhvendosja e frontit. Lidhja e frontit me sipërfaqen bëhet me punimet përgatitore dhe kapitale. Tërësia e punimeve përgatitore, prerëse dhe të nxjerrjes e kordinuar në hapësirë dhe kohë përben sistemin e shfrytëzimit.
	[image: image11.png]




	Sistemi i shfrytëzimit duhet të sigurojë: Siguri maksimale; Humbje minimale të mineralit; Varfërim minimal; Rendiment të lartë; Kosto të ulët. Në zgjedhjen e siste-mit të shfrytëzimit ndikojnë: trashësia; këndi i rënies; fortësia dhe qëndrueshmëria e shkë-mbinjve anësorë dhe e vetë mineralit; forma e trupave dhe kontakti i tyre me shkëmbinjtë anësorë; struktura dhe mineralizimi; aftësia për vetëndezje; thellësia dhe gazmbajtshmëria; kushtet hidrogjeologjike dhe objektet sipërfaqë-sore. Rol të rëndësishëm luan edhe mekanizimi.

	Figura 4.3 LLojet e tavaneve 
	


Klasifikimi i sistemeve të shfrytëzimit: Klasifikimi mund të bëhet sipas parametrave të ndryshëm të sistemit të shfrytëzimit, për shembull sipas trajtimit të hapësirës së shfrytë-zuar. Sipas këtij parametri në minierat qymyrore sistemet e shfrytëzimit mund të jenë:  (I) Me mbylljen e vazhdueshme të hapësirës së punës: Sisteme me llava; Sisteme me breza; Sisteme me kollona; (II) Me mbylljen e njëherëshme të hapësirës së punës: Sisteme me dhomëza; Sisteme me dhomëza dhe shirita; Sisteme me dhoma dhe lënie kollonash (tanikë); Sisteme me breza e magazinim; Sisteme me kolona e magazinim; Sisteme të kombinuar; (III) Mënyra e kombinuar e shfrytëzimit: Sisteme me dhoma e kolona. 
Sistemi i shfrytëzimit me llava. Gjatësia e tyre mund të shkojë 30-300m. Përdo-rimi i armaturës së mekanizuar, transportjerëve të lakueshëm, me zinxhir me kruars, makine-rive rrëzuese si kombajna dhe zdrugu, e kanë bërë shumë të përdorshëm këtë sistem. Sistemi më i përdorshëm është ai llavë-kat. Rendimenti është shumë i lartë, punimet përgatitore janë minimale. Gjatësi më të madhe llavat kanë kur pjerrësia është e butë. Në Fig.4.4 dhe Fig.4.5 jepet shfrytëzimi me llava, përgatitja bëhet me galeri çift.

Sistemi i shfrytëzimit me dhoma (me lënie kolonash): Në Fig.4.6 jepet një sistem shfrytëzimi me dhoma (ku lihen kolona). Në Fig.4.7 në sistemin e shfrytëzimit me dhoma problem paraqet sistemi i ajrimit, pasi vendosen shumë prita, të përherëshme dhe të përkohëshme dhe kemi humbje ajri.

Në minierat metalore klasifikimi mund të bëhet si vijon: (I) Sisteme me hapësira të hapura; (II) Sisteme me magazinim minerali; (III) Sisteme me mbushje të hapësirës; (IV) Sisteme me armatim dhe armatim dhe mbushje të hapësirave; (V) Sisteme me shëmbje të shkëmbinjve rrethues; (VI) Sisteme me shëmbje të mineralit dhe të shkëmbinjve rrethues; (VII) Mënyra e kombinuar. Përdorim të madh kanë gjetur Sistemet me mbushje, pasi merret i gjithë minerali dhe humbjet janë minimale (Fig.4.8), si dhe Sistemi me Galeri nënkati, (Fig.4.9) ose Sistemi me dhoma dhe kolona (Fig.4.10). Në klasën e V, përdoret Sistemi me shëmbje nënkati kryq shtrirjes (Fig. 4.11) me tërthore në formën e fushës së shahut. Mjaft i përdorshëm është edhe Sistemi me magazinim, që i përket klasës II (Fig.4.12). Figura 4.13 paraqet Sistemin me vetëshembje, klasa VI. Në shfrytëzimin e vendburimeve përdoren edhe sisteme të veçanta si: shfrytëzimi hidraulik; me makina shpuese (me shnek); gazifikimi.

	Figura 4.4  Sistem shfrytëzimi me llava

Llavë e shfrytëzuar; (2) Llavë në shfrytëzim; 

(3) Balli i llavës; (4) Llava të përgatitura; (5) Galeri në avancim; (6) Galeritë kryesore
	Figura 4.5
Fronti i shfrytëzimit, llava

	Figura 4.6 

Sistem shfrytëzimi me dhoma dhe lënie kolonash.

(1)Galeri kryesore; (2) Dhoma të shfrytëzuara; 

(3) Galeritë e panelit; (4) Dhoma në shfrytëzim
	Figura 4.7  

Sistem shfrytëzimi me dhoma të gjata, me lënie kolonash

	Figura 4.8  Sistem shfrytëzimi me breza dhe mbushje

 (1) Shpimi i birave; (2) Tub ajrimi; (3) Mbushja hidraulike me shtresa (breza); (4) Rampa spirale; (5) Galeria e transportit; (6) Oxhaku i mineralit
	Figura 4.9 Sistem shfrytëzimi me galeri nënkati 

(1) Galeri nënkati; (2) Nënkati; (3) Prerja për hinkat; (4) Galeri transporti; (5) Tërthore ngarkimi; (6) Pike ngarkimi; (7) Minerali; (8) Birat 
	Figura 4.10 Sistemi me dhoma dhe kolona me dy feta. 

(1) Kolonat; (2) Fronti në feten e dytë; (3) Dyshemeja e trupit; (4) Bira vertikale.

	Figura 4.11 Sistem me shëmbje kolona, nënkati kryq shtrirjes
	Figura 4.12 Sistem shfrytëzimi me magazinim
	Figura 4.13 Sistemi me vetëshe-mbje të minerali dhe shkëmbit


Tema mësimore Nr.5  Armaturat e fronteve të shfrytëzimit

Armatura nën mbrojtjen e drejtpërdrejtë të së cilës punohet, quhet Armaturë e zakonshme dhe vendoset krahas nxjerrjes së mineralit, ndërsa ajo e vendosur në kufi të hapësirës së punës quhet Armaturë kufizuese. Armatura që shërben njëkohësisht edhe si e zakonshme, edhe si kufizuese, quhet Armaturë e kombinuar. Kryesisht përdoret armaturë druri dhe metali, ose e përzier. Kërkesat kryesore të armaturës janë: Rezistenca e nevoj-shme për të mbajtur ngarkesën që vepron mbi të; Konstruksioni i thjeshtë, për të lehtësuar si përgatitjen e vendosjen, ashtu edhe heqjen e saj; Lejimi i lëvizjes së lirshme të njerëzve dhe të mekanizmave nëpër hapësirën e punës. Karakteri i veprimit të armaturës duhet t’u përshtatet kërkesave që lindin nga mënyra e drejtimit të presioneve, d.m.th të jetë e ngurtë në rastin e shembjes dhe e epur në rastin e mbushjes së hapësirës së shfrytëzimit, ose uljes ritmike të tavanit.

Armatura e zakonshme prej druri. Armatura e zakonshme mund të jetë me shtylla teke; me kuadro e përforcuar; dhe kuadratike. Përdoren edhe elementë ndihmës, ose përforcuese siç janë kapelet e shkurtra, pykat, aniet etj. Lënda drusore përdoret edhe në armaturën e përzier me mburoje në atë me purteka etj. Si lëndë drusore është përdorur kryesisht lisi, ahu, bredhi pisha etj. Armatura e drurit përgatitet zakonisht në sipërfaqe, por edhe në frontin e shfrytëzimit. Armatura prej druri përpunohet lehtë, lajmëron me kërcitje, përkulje dhe thyerje kur ka rritje të presioneve minerare, por është defiçitare pasi nuk përdoret shumë herë. Armaturat prej druri janë gjysëm të epëshme. Shtyllat teke (Fig 5.1); shpesh herë shoqërohen me pyka, ose kapele të shkurtra, (Fig. 5.2). Në shtresat e pjerrëta, shtyllat e vendosura pingul me sipërfaqen e tavanit i nënshtrohen veprimit të forcave tangenciale dhe normale të cilat përcaktojnë përkatësisht qëndrueshmërinë dhe rezistencën e shtyllës. Në trupat e butë dhe horizontale rëndësi të veçantë ka qëndrueshmëria e armaturës e cila arrihet duke futur shtyllat në shkëmb, ose duke i përforcuar me pykë. Shtyllat teke përdoren në tërësi kur tavani është pa çarje, kur këto rriten përdoren kapelet e shkurtëra. Me kuadro; përdoret kur tavani ka shumë çarje. Kuadrot formohen nga dy, ose tre shtylla, që lidhen me një kapele. Këto vendosen zakonisht përpendikular me ballin, por edhe me pjerrësi kundrejt ballit në varësi nga çarjet, por duke siguruar kalueshmëritë e njerëzve dhe kushte të mira për vendosjen e enëve të transportit. Armatura kufizuese prej druri; vendoset për të kufizuar vijën e shembjes nga hapësira e punës, dhe ka aftësi mbajtëse shumë të madhe. Gjithashtu vendoset si kolonë mbajtëse artificiale (katriazhe), në sistemet e shfrytëzimit me hapësira të hapura duke zëvendësuar pjesërisht kollonat e mineralit për shtresa jo shumë të trasha. Armatura kufizuese formë katriazhi; kjo është një stivë me trarë të vendosur kryq dy e nga dy, (Fig 5.1, 5.2, 5.3, 5.6) (ka dhe stiva me tre trarë të vendosur kryq). Armatura kufizuese në formë tufash; formohet duke lidhur tre, ose më shumë shtylla me njëra tjetrën të vendosura në distancë të caktura në vijën e shembjes.
Armatura e zakonshme metalike: Armatura metalike, në krahasim me atë prej druri, ka mjaft anë pozitive, prandaj ka gjetur përhapje të madhe. Me gjithë koston fillestare relativisht të madhe të armaturave metalike ekziston mundësia e ekonomizimit të materialeve të armatimit të mbajtjes së fronteve me shpenzime të ulta dhe armatosjes për një kohë më të shkurtër, duke rritur njëkohësisht dhe sigurimin në punë. Epërsi edhe më të madhe kanë në kushte të caktuara, armaturat metalike të mekanizuara komplete vetëlëvizëse e agregate. Në armaturën  e zakonshme bëjnë pjesë shtyllat e kapelat dhe armatura me purteka (e ankoruar). Sot përdoren vetëm shtylla metalike të epëshme, të cilat shkurtohen kryesisht për shkak të uljes së pjesës së tyre të lëvizshme. Epshmëria e shtyllave ka rëndësi për të dhënë ngarkesën e njëtrajtshme si dhe për të mënjanuar prishjen e tyre gjatë uljes së tavanit. Rezistenca në këto shtylla fitohet me anën e fërkimit. Seksioni  i shtyllave mund të jetë katror ose rrethor. Shtrëngimi bëhet me anën e kunjave (Fig. 5.5) ose me anën e krikove mekanike dhe hidraulike. Shtyllat hidraulike individuale; me vaj përfaqësohen nga sisteme tubash teleskopike (1, 2, ose 3 pistona). Shtrëngimi i tyre bëhet nga pompa me piston që është e montuar në shtyllë, vaji qarkullon brenda për brenda shtyllës (Fig.5.8). Shtyllat hidrau-like me emulsion: Emulsioni është përzierje e ujit të distiluar me 2% lëndë emulsuese (vaj mineral i posaçëm). Përzierja bëhet në nëntokë. Me anën e pompës emulsioni dërgohet me presion në frontin e punës. Futja në armaturë bëhet kur ajo vihet në gjendje pune dhe për këtë shërben pistoleta e furnizimit, e cila lidhet me tubacionin që shtrihet gjatë frontit. Futja e emulsionit me presion të lartë në armaturë (Fig.5.9) ngre pjesën lëvizëse të saj deri në tavan duke siguruar shtrëngimin e shtyllës me tavanin dhe me dyshemenë e punimit. Kur gja-të punës, mbi armaturë ushtrohet një ngarkesë mbi aftësinë mbajtëse të saj nëpërmjet valvolës së sigurimit bëhet shkarkimi i emulsionit. Në çastin e çarmatimit emulsioni nxirret jashtë.

	[image: image22.jpg]o)
O 0 00O

o O O
o ]
2
1 3
i[s]s
— l-Shty.].lat teke, armature e zakoneshme
2-Katriazhet, armature kufizuese

— /= jﬂ:ﬁ 3-Kapelet e shkurtera, armature e zakoneshme
— 4-Kuadrot, armature e zakoneshme

i e

Fig 3 Tavani me shume carje





	[image: image23.jpg]o)
O 0 00O

o O O
o ]
2
1 3
i[s]s
— l-Shty.].lat teke, armature e zakoneshme
2-Katriazhet, armature kufizuese

— /= jﬂ:ﬁ 3-Kapelet e shkurtera, armature e zakoneshme
— 4-Kuadrot, armature e zakoneshme

i e

Fig 3 Tavani me shume carje





	[image: image24.jpg]o)
O 0 00O

o O O
o ]
2
1 3
i[s]s
— l-Shty.].lat teke, armature e zakoneshme
2-Katriazhet, armature kufizuese

— /= jﬂ:ﬁ 3-Kapelet e shkurtera, armature e zakoneshme
— 4-Kuadrot, armature e zakoneshme

i e

Fig 3 Tavani me shume carje






	Figura 5.1 Tavani pa çarje
	Figura 5.2 Tavani me çarje
	Figura 5.3 Tavan me shumë çarje

	(1) Shtyllat teke, armaturë e zakonshme; (2) Katriazhet, armaturë kufizuese; (3) Kapelet e shkurtëra; (4) Kuadrot

	Shtylla teke
	Armatura druri në formë kuadrosh

	Ndërtimi i katriazhit
	Armatura kuadratike si armaturë e zakonshme

	Figura 5.4  Armatura e drurit


Kapelat metalike. Mbajtja e tavanit me kapela metalike (Fig 5.10) konsol krijon kushte të përshtatshme pune në frontin e nxjerrjes për makinat prerëse dhe rrëzuese të mine-ralit lehtëson zhvendosjen e transportierit, ul kohën e armatimit të frontit, rrit nivelin e siguri-mit në punën e tij. Kapelat metalike lidhen midis tyre me çernierë dhe forcohen duke krijuar një armaturë të sigurtë dhe konsol në afërsi të ballit. Si rregull gjatësia e kapelës duhet t’i përgjigjet zhvendosjes ciklike të ballit.

	Figura 5.5 

Shtylla metalike me fërkim
	Figura 5.6 

Shtrëngimi i shtyllës metalike me fërkim me gjatësi të standardizuar
	Figura 5.7  

Shtylla metalike me fërkim me dy pyka horizontale

	Figura 5.8
Shtylla hidraulike individuale me vaj
	Figura 5.9
Shtylla hidraulike me emulsion
	Figura 5.10 Armatim me shtylla hidraulike dhe kapele metalike 
(1) Kapelet metalike; (2) Transportier; (3) Shtyllat hidraulike me dy pistona.


Armatura e ankoruar. Kjo armaturë (me shtanga ose purteka), (Fig.5.11) shërben për mbajtjen e tavanit, ose për përforcimin e tij në hapësira të kufizuara kur nuk ka çarje. Ta-vani duhet të jetë i shtresezuar, ose me blloqe të mëdha. Kjo armaturë përdoret në sistemet e shfrytëzimit me hapësira të hapura (psh.me dhoma e kolona me magazinim të përkohshëm minerali, me mbushje etj.). Për përforcim sa më të mirë të tavanit përdoren edhe rrjetat dhe shiritat metalike. Menyrat e kapjes së tyre në tavan bëhet me ngjitje, me fërkim, ose me pykë.

Armatura e mekanizuar (vetëlëvizëse). Kjo lloj armaturë është komplekse dhe e ndërlikuar. Kjo përfshin armaturën e zakonshme dhe armaturën e kufizuese. Vihet në lëvizje me anën e sistemit hidraulik (me vaj). Përdoret në fronte të gjata, (llava), nuk përjashtohet mundësia edhe në fronte të shkurtëra. Përdorimi i kësaj armaturë rrit shumë rendimentin në prodhim pasi lejon që operacionet e punës të kryhen në paralel. Këto kanë aftësi të madhe mbajtëse. Forma e tyre është e ndryshme dhe përdoret në varësi të kushteve në frontin e shfrytëzimit, si trashësia e shtresës, qëndrueshmëria e tavanit, pjerrësia e shtresës (Fig.5.12).

	Figura 5.11
Armatim me ankorim me pykë
	Figura 5.12 

Armatura vetëlëvizëse


Tema mësimore Nr.6:
Proçeset e punës në frontet e nxjerrjes

Të gjitha proçeset e punës të një fronti nxjerrjeje përfshihen në një organizim të përbashkët nëpërmjet bashkërendimit dhe gërshetimit të tyre në kohë dhe në hapësirë sipas kushteve të vetë frontit. Organizimi i mirë i punës krijon mundësi për një shfrytëzim sa më të plotë të kohës së punës e të mekanizmave dhe siguron vazhdimësinë e proçeseve e të operacioneve për të kryer në kohë nxjerrjen e mineralit me treguesit tekniko-ekonomike të planifikuar. 
Proçeset kryesore të punës në frontin e shfrytëzimit: Rrëzimi i mineralit; është shkëputja e copave të mineralit nga shtresa, ose trupi minerar. Bëhet me kazma, çekiç rrëzues (matrapik), me lëndë eksplozive. Me makineri prerëse, si kombajna, zdrugje, litar sharrë, dhe me presionin e ujit, (rrëzim hidraulik). Kur rrëzimi i mineralit bëhet me lëndë eksplozive këtu përfshihen këto proçese: Shpimi i birave; Mbushja me lëndë eksplozive e birave; Plasja dhe ajrimi. Ngarkimi i mineralit; minerali i rrëzuar ngarkohet në enën e trans-portit, që mund të jetë, vagon, transportier, govata ose ulluqe. Ky proçes mund të bëhet me dorë, me lopata, ose i mekanizuar me makineri, si lopata vetëngarkuese, ose makina të tjera ngarkimi. Rrëzimi dhe Ngarkimi, mund të bëhen edhe njëkohësisht kur përdoren kombaj-nat.Transporti i mineralit (bartja); Nëpër, ose gjatë frontit të shfrytëzimit, bëhet me krahë, p.sh. duke shtyrë vagonët, ose i mekanizuar p.sh. me transportier, me mjete me rrota gome etj. Ngarkimi i mineralit dhe transporti i mineralit (bartja), zakonisht bëhen njëkohë-sisht. Transporti i mineralit (bartja), mund të bëhet edhe për gravitet. Armatimi i frontit; Është vendosja e armaturës në hapësirën e krijuar pas rrëzimit. Në sist. me dhoma e kolona, për tavan shumë të qëndrueshëm ky proçes mungon. Çarmatimi; heqja e armaturës, nga ana e vijës së shembjes dhe shembja (drejtimi) e tavanit. Edhe ky proçes është mjaft i rëndësi-shëm dhe bëhet nga minatorë me përvojë. Kur përdoren armatura të mekanizuara Armatimi i frontit dhe Çarmatimi bëhen njëkohësisht. Mbushja e hapësirës së shfrytëzuar; nënkupton mbushjen e hapësirës së shfrytëzuar me material të përpunuar (steril) i sjellë nga jashtë, ose nga brenda minierës. Ky proçes bëhet kur përdoret sistemi me mbushje.
Proçese ndihmëse mund të jenë: Kontrolli i frontit, para fillimit të punës; Furnizimi me materiale dhe sistemimi i tyre; Ajrimi i frontit zgjatja e tubave të ajrimit (kur ka; Sistemimi i kabllove etj.
Organizimi i punës në frontin e nxjerrjes: Organizimi i përgjithshëm i punës në frontin e nxjerrjes mund të bëhet sipas dy mënyrave: Në seri, me nxjerrje ciklike ose periodike; Në paralel, me nxjerrje të vazhdueshme. 
Organizimi i punës në seri (ciklike): Realizohet kryesisht, kur përdoret lënda eksplozive për rrëzimin e mineralit, si në miniera metalore dhe në ato qymyrore. Sipas organizimit të punës me cikle proçeset dhe operacionet kryesore të nevojshme për një zhvendosje të plotë të frontit të nxjerrjes, përfun-dojnë në masën e nevojshme brenda një kohe të caktuar dhe përsëriten në mënyrë periodike. Shumë prej tyre, si rregull kryhen njëri pas tjetrit, pra në seri. Punohet për kryerjen e një cikli të plotë brenda ditës brenda dy ndërresave, ose dhe brenda një ndërrese të vetme. Në frontet me një cikël në ditë, forma më e mirë e organizimit të punës është atëherë kur në dy ndërresat e para punohet vetëm për nxjerrjen mineralit, ndërsa ndërresa e tretë shërben për proçeset e tjera kryesore ose përgatitore. Organizimi ciklik paraqitet me anën ciklogramin e punëve, me grafikun e shpërndarjes së punëtorëve dhe tabelën e treguesve tekniko-ekonomike të frontit. 
Më poshtë po paraqesim organizimin e punës në seri (ciklike), për një front shfrytë-zimi, në sistemin me dhoma e kolona, në miniera metalore. Rrëzimi bëhet me lëndë eksplo-zive, ngarkimi me makina ngarkuese, transporti me mjete me rrota gome, armatimi me shta-nga Ngarkimi dhe transporti gjatë frontit të  shfrytëzimit (dhomës) bëhet njëkohësisht (Fig.6.1). Sipas ciklogramës, (Tabela 1) cikli mbyllet brenda, turnit, duke bërë një avancim të frontit, me hap avancimi [la] po kështu veprohet edhe për dy turnet e tjera. Në bazë të Rregullores së Teknikës së Sigurimit për Minierat dhe Karrierat, koha e plotë 8 orë e një punëtori fillon me hyrjen në minierë dhe përfundon me daljen e tij. Si kohë efektive merret jo më shumë se 6 orë. Për të shfrytëzuar, makineritë dhe fuqinë punëtore, punohet në disa balle frontesh njëkohësisht, pra pasi bëhet shpimi i birave në një ballë (dhomë), shkohet tek balli tjetër. Kurse tek balli i parë vazhdon mbushja e birave, e kështu me radhë.

Tabela 1 – Ciklograma e punëve në seri
	Nr.
	Operacionet
	Koha minuta
	Turni I
	Turni II..

	
	
	Turnet
	ora
	Ora...

	
	
	I
	II
	III
	7
	8
	9
	10
	11
	12
	13
	14
	14
	15
	16

	1
	Vajtje në front apeli, kontroll fronti.
	30
	30
	30
	
	
	
	
	
	
	
	
	
	
	

	2
	Shpimi i birave
	150
	150
	150
	
	
	
	
	
	
	
	
	
	
	

	3
	Mbushja plasja
	60
	60
	60
	
	
	
	
	
	
	
	
	
	
	

	4
	Ajrimi
	30
	30
	30
	
	
	
	
	
	
	
	
	
	
	

	5
	Ngarkim- transport
	120
	120
	120
	
	
	
	
	
	
	
	
	
	
	

	6
	Armatimi
	90
	90
	90
	
	
	
	
	
	
	
	
	
	
	

	7
	Konkluzione, apeli, largim nga fronti
	30
	30
	30
	
	
	
	
	
	
	
	
	
	
	


Organizimi i punës në paralel, me nxjerrje të vazhdueshme: Kjo mënyrë organizimi i përgjigjet sistemit zinxhir të prodhimit ku çdo punëtor (ose disa) kryen në mënyrë të pavarur një punë të caktuar në sasi dhe në kohë duke mos penguar proçeset e tjera të punës në front. Në një organizim të tillë sigurohet nxjerrja e vazhdueshme e mineralit (kryesisht jo metalore), ku proçeset e punës si rrëzimi, ngarkimi e mbartja e mineralit (qymyrgurit) armatimi e drejtimi i presioneve minerare etj, kombinohen dhe kryhen në të njëjtën kohë, pra paralel. Nxjerrja e vazhdueshme mund të realizohet si në llavat e pajisura me çekiç rrëzues, ose makinë prerëse e çekiçë rrëzues, ashtu dhe në atë ku rrëzimi i qymyr-gurit bëhet me kombajna, ose me zdrugje, me armature individuale e sidomos me armatura vetëlëvizëse, në frontet me komplekse e agregate. Në dy rastet e para në kushte të përshtat-shme, punëtorët e frontit vendosen në një radhë dhe punojnë së bashku në formë zinxhiri, duke ecur në fillim makina prerëse, prapa saj minatorët që rrëzojnë qymyrgurin, më prapa punëtorët që merren me ngarkimin dhe më në fund armatorët duke bërë armatimin e hapësirës së re dhe më tej çarmatimin e hapësirës së shfrytëzuar. Kushtet natyrore më të përshtatshme për zbatimin e një mënyre të tillë organizimi janë rënia e butë e shtresës së qymyrgurit dhe rregullshmëria e elementëve të shtrirjes së saj. Me këtë formë organizimi sigurohen tregues të lartë shfrytëzimi, por vënia në zbatim e saj, kërkon marrjen e një sërë masave tekniko-organizative sipas kushteve të frontit duke përfshirë krahas mekanizimit dhe shkallën e kualifikimit të punëtorëve. Në Fig.6.2 tregohet organizimi i punës me nxjerrje të vazhdue-shme në një llavë. Për rrëzimin e qymyrgurit këtu punohet me kombajnë në dy drejtime: nga poshtë-lart, e nga lartë-poshtë.

Operacionet e punës në PARALEL (në fronte të gjata, llava): Gjatë kohës që kombajna avancon duke rrëzuar qymyrin, prapa saj bëhet spostimi i transportierit të lakue-shëm, me zinxhir, (bëhet edhe shtimi i kapeleve), më poshtë në vazhdim bëhet vendosja e këmbëve, dhe më pas bëhet çarmatimi në vijën e shembjes, duke hequr këmbët dhe kapelet që vendosen në vijën e tretë. Gjatë kësaj kohe punohet njëkohësisht edhe për hapjen e dhomë-zës së sipërme [Ns] dhe të poshtme [Np] të cilat shërbejnë për spostimin e kombajnës, pasi bëhet një prerje e plotë, në gjithë gjatësinë e frontit. Në dhomëzat mund të punohet me lëndë eksplozive ose me çekiçë rrëzues. Gjithashtu dhomëzat mund të përgatiten edhe nga vetë kombajna. Të gjitha këto operacione bëhen njëkohësisht dhe të pavarur nga njëri tjetri. Pasi bëhet një prerje deri lart, kombajna ulet poshtë duke prerë vijën e re nga lart poshtë. Si punëtorë mund të jenë: Kombajneri me ndihmësin, mekaniku me ndihmësin, minatori, armatori, me ndihmësin që bëjnë shtimin e kapeleve dhe vendosjen e këmbëve.

	Figura 6.1 

Skema e organizimit të punës në seri (ciklike) 

[Burimi: A.Bakiu]
	Figura 6.2 Organizimi i punës me nxjerrje të vazhdueshme (1) Transportjeri me zinxhir; (2) Kombajna; (3) Kapelet; (4) Shtyllat; (5) Shtyllat dhe kapelet e çarmatosura. la – hapi i avancimit për një prerje; Ns-Dhomëza e sipërme; Np- Dhomëza e poshtme (ose nishi i poshtëm). [Burimi: A.Bakiu]


Tabela 2

	Nr.
	Operacionet
	Koha minuta
	Turni I
	Turni II..

	
	
	Turnet
	Ora
	Ora...

	
	
	I
	II
	III
	
	
	
	
	
	
	
	
	
	
	
	
	
	
	
	

	1
	Vajtje në front apeli, kontroll fronti.
	30
	30
	30
	
	
	
	
	
	
	
	
	
	
	
	
	
	
	
	

	2
	Kontrolli i makinerive
	30
	30
	30
	
	
	
	
	
	
	
	
	
	
	
	
	
	
	
	

	3
	Përgatitje dhomëzash
	420
	420
	420
	
	
	
	
	
	
	
	
	
	
	
	
	
	
	
	

	
	Prerje me kombajne
	420
	420
	420
	
	
	
	
	
	
	
	
	
	
	
	
	
	
	
	

	4
	Shtim kapelesh
	420
	420
	420
	
	
	
	
	
	
	
	
	
	
	
	
	
	
	
	

	5
	Spostim transportieri
	420
	420
	420
	
	
	
	
	
	
	
	
	
	
	
	
	
	
	
	

	6
	Vendosje këmbësh
	420
	420
	420
	
	
	
	
	
	
	
	
	
	
	
	
	
	
	
	

	7
	Çarmatim
	420
	420
	420
	
	
	
	
	
	
	
	
	
	
	
	
	
	
	
	

	8
	Spostim i kombajnës në dhomëz 
	60
	60
	60
	
	
	
	
	
	
	
	
	
	
	
	
	
	
	
	

	10
	Sistemim makinerish
	30
	30
	30
	
	
	
	
	
	
	
	
	
	
	
	
	
	
	
	

	11
	Konkluzione, apeli, largim nga fronti
	30
	30
	30
	
	
	
	
	
	
	
	
	
	
	
	
	
	
	
	


Numri i punëtorëve varet nga shpejtësia e prerjes së kombajnës. Më poshtë po japim një variant të grafikut të operacioneve të punës në llavë (Tabela 2). Si shikohet nga grafiku, kemi një prerje brenda turnit, në gjithë gjatësinë e frontit. Operacionet kryesore kryhen në paralel. Brenda një turni mund të bëhen disa prerje me kombajnë, kjo varet nga gjatësia e llavës (frontit), nga shpejtësia e prerjes dhe nga shkalla e mekanizimit. Kur përdoret armatura vetëlëvizëse proçeset e punës thjeshtohen akoma më shumë. Është pranuar regjimi i punës në llavë me tri ndërresa brenda ditës. Në fillim të ndërresës së parë dhe në mes të asaj të tretë, për një kohë prej rreth 20 minutash, e gjithë brigada merret me furnizimin e frontit me mate-rial armatimi, të cilat vijnë nga galeria e ajrimit dhe shpërndahen nëpërmjet transportierit. Punëtorët e llavës vendosen nëpër vendet e punës dhe vazhdimisht punohet poshtë dhe sipër llavës për të bërë kamaret. Pas përfundimit të një prerjeje të llavës bëhet zhvendosja e kokës së transportierit, vendosja e kombajnës në vendin e ri të punës, kontrolli dhe riparimet e nevojshme dhe më tej fillon prerja e re llavës. Në këtë mënyrë gjatë 24 orëve, nxjerrja e vazhdueshme e qymyrgurit nga llava sigurohet duke bërë tri zhvendosje të plota të frontit.

Tema mësimore Nr.7:
Makinat nё minierё
Mekanizimi dhe rëndësia e tij: Makina të minierave quhen ato makina të cilat shërbejnë për të kryer një, ose më shumë operacione përbërëse të proçesit teknologjik të shfrytëzimit në minierë. Mekanizimi në minierë: 
· Lejon zhvendosjen e shpejtë të vijës së fronteve të punës, gjë që lehtëson drejtimin e tavanit në frontet e shfrytëzimit dhe zvogëlon koston e armaturës që nevojitet për mbajtjen e punimit; 
· Bën të mundur përmirësimin e të gjitha kushteve të punës; Siguron përparim të shpejtë të punimeve përgatitore; 
· Mundëson organizim më të përsosur të proçesit të prodhimit; S
· Siguron ngritjen e rendime-ntit të punës. Energjia në minierë mund të jetë elektrike, pneumatike dhe hidraulike.
Klasifikimi i makinave të minierave: Makinat në minierë janë të disa llojeve: 
Makinat shpuese: Makinat shpuese ndahen në: Me goditje-rrotullim; Me rrotullim; Me rrotullim-goditje. Makinat shpuese me goditje-rrotullim ndahen në: Çekiçët shpues pneumatikë; Makinat shpuese me goditje me litarë. Makinat shpuese me rrotullim përbëhen nga makinat shpuese elektrike, pneumatike ose hidraulike të quajtura me emrin e përbashkët turjela elektrike. Makinat shpuese me rrotullim-goditje përdoren për shpime në shkëmbinj me fortësi të madhe (Fig.7.1 dhe 7.2).
Makinat rrëzuese: Proçesi i rrëzimit ka të bëjë me shkëputjen e shkëmbit nga masivi deri në përftimin e copave që mund të ngarkohen e transportohen. Në këtë proçes duhet patur parasysh që vlera e produktit varet prej përmasave të copave të rrëzuara. Nga ana tjetër përmbajtja e mineralit të nxjerrë ka një rëndësi të madhe ndaj duhet shmangur varfëri-mi, duke zbatuar një proçes rrëzimi në mënyrën më përzgjedhëse që të jetë e mundur.

Figura 7.1 Karrel shpimi me dy çekiç

Figura 7.2 Çekiç shpues me goditje-rrotullim 


Për rrëzimin e mineralit të dobishëm dhe të shkëmbit shterpë, përveç mënyrës me lëndë plasëse, përdoren edhe dy mënyra të tjera: Rrëzimi mekanik, ku shfrytëzohet energjia mekanike që i jepet organit të punës së makinës në formë goditjeje; Rrëzimi hidraulik,  në të cilin shfrytëzohet energjia hidraulike e ujit. Efekti shkatërrues i energjisë mekanike është shumë më i madh se ai i energjisë hidraulike, kështu që makinat rrëzuese mekanike mund të përdoren edhe për rrëzimin e shkëmbinjve me fortësi më të madhe se ajo e qymyrit. Rrëzimi hidraulik përdoret kryesisht për rrëzimin e qymyrit. Në makinat rrëzuese hyjnë: Çekiçët rrëzues; Makinat hidraulike (hidromonitorët).
Çekiçët rrëzues: Çekiç rrëzues minerar quhet makina goditëse e cila përdoret si vegël dore për rrëzimin (shkëputjen) e mineralit të dobishëm ose të shkëmbit shterpë nga masivi. Ata përdoren për: rrëzimin e qymyrit, kryesisht kur përdorimi i makinës prerëse, ose lëndëve plasëse është i vështirë dhe i paleverdishëm; avancimin e punimeve në shkëmb shterpë; coptimin e copave të mëdha të shkëmbit. Përgjithësisht përdoren në shkëmbinj me çarshmëri të zhvilluar, qofshin këta edhe të fortë. Përbëhen nga: Motori; Mekanizmi rrëzues, ose organi i punës; Mekanizmi i transmisionit ose reduktori. 
Metodat e mekanizuara të rrëzimit të shkëmbinjve të butë (qymyr): Deri në shekullin e 19të rrëzimi është kryer kryesisht me mjete krahu (kazëm, qysqi, etj.). Në shekullin e 19të në Britaninë e Madhe dhe në SHBA, për qymyret e fortësisë mesatare e të lartë, filloi mekanizimi i rrëzimit. Në fund të shekullit të 19të suksesi i sharrave prerëse u rrit veçanërisht në SHBA. Paralelisht filloi zhvillimi i makinave të afta për të kryer prerje verti-kale. Në vitet 1940 u shfaqën në Europë makinat e para që mekanizojnë rrëzimin dhe ngarki-min. Nga vitet ’50, janë zhvilluar makina të përsosura për shfrytëzimin e qymyreve.
Makinat prerëse dhe kombajnat: përbëjnë grupin e madh të makinave të minie-rave që përdoren për shfrytëzimin e vendburimeve shtresore si të qymyreve, shisteve djegëse, kriprave të natriumit dhe të fosforit, etj. Përgjithësisht nuk janë të destinuara për të punuar në shkëmbinj të fortë dhe minierat metalore. Kombajnat, përveç operacionit të prerjes, kryejnë edhe shkëputjen (rrëzimin e mineralit) nga masivi dhe ngarkimin e tij. Disa kombajna (si ato frezuese, me tamburo, me disqe, me nofulla me thika, etj.) nuk e kryejnë operacionin e formimit të prezores, por fillojnë menjëherë me operacionin e dytë, pra me rrëzimin në formë copash të mineralit dhe pastaj e ngarkojnë atë në mjetin e transportit.
Metodat mekanike të rrëzimit të shkëmbinjve të fortë (galeri fushore). Rrëzimi i shkëmbinjve të fortë është zona e preferuar e përdorimit të lëndëve plasëse. Pas disa provave pa sukses të rrëzimit të mekanizuar në shkëmbinj të fortë, në fillim të viteve ’60, zhvillimi i këtyre makinave mori përmasa të mëdha në vitet 1964-1970. Me makinat e sotme arrihet të “kalohet” në shkëmbinj me qëndrueshmëri mbi 200MPa e për këtë është dashur të realizohen makina shumë të fuqishme, të përmasave e të një kostoje të lartë.
Kombajnat e avancimit me ball të plotë. Lejojnë të arrihen shpejtësi gërmimi të larta (mesatare prej 15m/ditë, me kulme prej 30m/ditë, janë të mundshme të arrihen për një diametër mbi 6m). Ndër përparësitë e këtyre makinave mund të përmendim: Mungesën e mbigërmimit; Një masiv shkëmbor rrethues i pa dëmtuar; Numri i nevojshëm i punëtorëve i vogël; Rendiment i lartë. Problem mbetet kalimi i zonave gjeologjikisht të shkatërruara (Fig.7.3). Një kombajnë avancimi ballëplotë përbëhet nga: një kokë prerëse; një mbajtëse kryesore (suport) e kokës; kriko hidraulike të fiksimit; një dispozitiv (sistem pisto-nash) shtytës; pistona hidraulikë të rregullimit në drejtim e lartësi; sistem largimi të shterpës; një sistem për vendosjen e armaturës.

Kombajnat e avancimit me veprim lokal (frezat): Fillimisht këto makina kanë qenë projektuar për gërmimin e galerive në shkëmbinj të butë, por më vonë përmirësimet e bëra në konceptimin e këtyre makinave kanë lejuar zgjerimin e fushës së tyre të përdorimit në shkëmbinj të fortësisë mesatare e të lartë. Në këto makina rrëzimi kryhet nga një kokë e vetme, e pajisur me thika, e fiksuar në fundin e një krahu të lëvizshëm në planin horizontal e atë vertikal (Fig.7.4). Koka prerëse ka një diametër ndërmjet 0.5-1.5m. Ajo është e pajisur me thika dhe aksi i rrotullimit të kokës mund të jetë paralel me frontin (makina të quajtura me kokë tërthore), ose perpendikular me frontin (makina të quajtura me kokë gjatësore). Zhvendosja e makinës kryhet me anën e zinxhirëve. Mënyra e ngarkimit ndryshon nga njëra makinë në tjetrën (krahë afrues, transportierë me kruese, platformë vibruese, etj.). Këto makina, të lehta fillimisht e të përdorura për shkëmbinj të butë (15-20 ton), kanë kaluar për rrëzimin e shkëmbinjve më të fortë (deri në 100 MPa). Fuqia e instaluar në kokën e rrëzimit ndryshon nga 15 deri në 300 kilovat. Çmimi i tyre ndryshon nga 300 mijë deri në një milion dollarë amerikan. Në një seksion prej 15 m2 janë fituar shpejtësi avancimi prej 15m/ditë.

Figura 7.3 Kombajnë avancimi me ball të plotë

Figura 7.4: Kombajnë avancimi, veprim lokal 


7.5. Makinat e ngarkimit: Ngarkimi mund të jetë (realizohet): I pamekanizuar (me krahë); Gjysëm i mekanizuar (ringarkues); I mekanizuar (makina vetëngarkuese) (Fig.7.5 dhe 7.6)

Figura 7.5 Makinë ngarkuese dhe makinë transportuese për shfrytëzim në kariera

Figura 7.6 Ekskavator rrotorikë që përdoret për shfrytëzimin e qymyreve në Kosovë


Tema 8: Transporti në minierë

Të përgjithshme. Transporti në minierë, si i mineralit dhe i shkëmbit, është një nga hallkat më të rëndësishme të zinxhirit të operacioneve të punës gjatë shfrytëzimit të mineralit. Transporti përfshin në vetvehte nxjerrjen jashtë të shkëmbit apo të mineralit nga frontet e shfrytëzimit apo ballet e avancimit të punimeve minerare, deri në sipërfaqe. Operacioni i transportit vjen pas rrëzimit dhe ngarkimit të mineralit.Vështirësia e organizimit të punës së transportit qëndron në faktin që distanca e transportit është shumë e madhe, dhe se mjetet e transportit brenda një miniere duhet të bëjnë rrugë në ngritje, në zbritje, në punime të pjerrta horizontale dhe vertikale, pra rruga e transportit është shumë e thyer. Transporti i një miniere paraqet një proçes të ndërlikuar e të rëndë dhe me kosto shumë të lartë, i cili në shkallë të gjerë përcakton kapacitetin, prodhimtarinë dhe efektivitetin ekonomik të minierës.

Klasifikimi i mjeteve të transportit. (A) Sipas parimit të veprimit mjetet e transportit klasifikohen në: Makina transportuese me veprim të ndërprerë, të cilat punën e dobishme e bëjnë vetëm në intervale kohe të caktuar, duke transportuar sasi të caktuar të ngarkesës. Këto kryejnë rrugë pune (plot) dhe rrugë kthimi (bosh). Të tilla janë lopatat vetë ngarkuese, lopatat ngarkuese transportuese, fadromat, skreperat, lokomotivat, automjetet transportuese, transporti me litar me fund etj; Makina transportuese me veprim të pandërprerë, këtu futen makinat që punën e dobishme e bëjnë gjatë gjithë kohës së punës duke transportuar pandërprerë materialin që hidhet mbi to. Këtu futen të gjitha llojet e transportjereve, transporti me litar pa fund, transporti për gravitet, transporti me teleferik, transporti hidraulik dhe pneumatik. Veçoria e makinerive të këtij grupi qëndron në formimin e ngarkesës së barabarte e uniforme në gjithë gjatësinë e trasesë së transportit.

(B) Sipas vendit në të cilin përdoren, mjetet transportuese klasifikohen si vijon: Mjete transporti në frontet e shfrytëzimit; Mjete transporti në punimet përgatitore; Mjete transporti në punimet kryesore. 

(C) Sipas pjerrësisë së punimit transporti kalisfikohet: Në punime horizontale; Të pjerrta; vertikale; Transporti në sipërfaqe, që përfshin transportin e materialit (shkëmb dhe mineral) nga dalja e minierës deri në pikat e evadimit të mineralit, stoqet pikat e depozitimit, transporti në fabrikën e pasurimit etj. 

Si makineri e paisje ndihmëse për transportin pa të cilat nuk realizohet transporti mund të permendim: makinat ose paisjet për ngarkimin në transportjerë, vagona etj;makinat dhe paisjet në oborret e puseve, në stacionet e ngarkim shkarkimit (kompesatorë, shtytësa, rrotulluesat, bunkerat, ushqyesit), makineritë dhe paisjet për transportin e njerëzve dhe të materialeve të ndryshme.

Energjia që përdoret për transport. Energjia e parë ka qenë forca e krahut të njeriut dhe e kafshëve dhe më vonë avulli (vetëm në sipërfaqe). Sot forca e njeriut përdoret pjesërisht (shtytja e vagonave). Makinat transportuese dhe makinat e tjera në industrinë minerare përdorin tre lloje energjish: Energjinë elektrike; Energjinë pneumatike-hidraulike; Energjinë e motorrave me djegje të brendëshme.

Prodhimtaria e transportit; përcaktohet nga sasia e mineralit të transportuar në njësi kohe dhe shprehet në ton/orë (Qh, t/orë). Njësia praktike me të cilat shprehet sasia e transportuar e mineralit në një periudhe kohore dhe rrugë të caktuar quhet “kapaciteti i transportit” [K] dhe shprehet në ton/km K = Q/L (t/km). Sipas periudhës kohore kapaciteti mund të jetë: Orar, turn, ditor, mujor, ose vjetor. Për projektimin dhe llogaritjen e transportit duhen njohur treguesit themelorë siç janë: prodhimtaria orare [Qh], ose vjetore [Qv ] gjatësia e rrugës [L] dhe këndi i pjerrësisë [(], karakteristikat e vagonave si peshëmbajtja e tyre, volumi etj, duhet njohur koha  efektive e punës të turnit si dhe tregues të tjerë. Në mbështetje të këtyre treguesve bëjmë zgjedhjen e llojit të mjetit transportues, llogarisim përmasat e tij, fuqinë e motorit etj.

Ngarkimi. Ngarkimi është procesi i hedhjes (zhvendosjes) së materialit (shkëmbit ose mineralit) nga dyshemeja në mjetin e transportit. Materiali mund të jetë i shkriftuar, ose mund të copëtohet në momentin e ngarkimit. Ngarkimi është një proçes i vështirë dhe që mund të kërkojë kohë të gjatë në disa raste, sidomos kur nuk është i mekanizuar. Kjo kohë mund të shkojë nga 50-70% të kohës së ciklit. Për të patur rendiment të lartë të punës duhet që ngarkimi të bëhet paralel me rrëzimin e transportin. Kjo mënyrë realizohet në makinat si kombajnat, të cilat realizojnë të dy proceset njëkohësisht, rrëzimin dhe ngarkimin, ku edhe transporti është i mekanizuar.

 Ngarkimi mund të bëhet: (1) Ngarkimi me dorë. Realizohet me anën e lopatave, ose edhe me hedhjen e copave të materialit në mjetin transportues me dorë. Për të rritur rendi-mentin para plasjes së minave, përdoren tabakë llamarine me trashësi 3-5 mm, që shtrohen në dysheme. Në rendimentin e ngarkimit me dorë ndikon gjithashtu largësia e hedhjes së materi-alit nga balli i punimit dhe shpërndarja e tij në dysheme, madhësia e copave, largësia e hedhjes nga grumbulli i materialit deri në mjetin transportues apo ringarkues, lartësia e mjetit transportues (vagoni) pesha volumore e materialit etj. Për të zvogëluar lartësinë e hedhjes përdoren edhe ringarkuesisht, të cilët e kanë pjesën ku hidhet materiali shumë më të ulet se sa vagoni (Fig.8.1). Ngarkimi me dorë në minierat e sotme është eliminuar pothuajse fare. 

(2) Ngarkimi i mekanizuar. Sot përdoret gjeresisht dhe realizohet me anën e makinave me veprim të ndërprerë dhe të pandërprerë. Në makinat me veprim të ndërprerë mund të futen: Skreperat (Fig.8.2); Lopatat vetëngarkuese (Fig.8.3), dhe Vetë ngarkuese-transportuese (Fig.8.4); Makinat ngarkuese transportuese (fadromat) (Fig.8.5). Makinat me veprim të pandërprerë janë të tipeve të ndryshme. Këto bëjnë vetëm ngarkimin pas rrëzimit të mineralit me lëndë eksplozive (Fig.8.5), ose janë të integruara në kombajnat që bëjnë edhe rrëzimin (Fig.8.6). Këto të fundit përdoren si në fronte të gjata (llava) dhe fronte të shkurtëra (dhoma).

	Figura 8.1 

Ngarkim me ringarkues
	Figura 8.2 Skreperi
	Figura 8.3 Lopata vetngarkuese


Transporti nëpër frontet e shfrytëzimit (bartja): Mund të bëhet: Me veprim të ndërprerë: Me rrugë shinash; Me skreper; Me automjete me rrota gome; Me veprim të pandërprerë: Për gravitet; Me transportierë, me zinxhir ose me shirit. Kohët e fundit përdoren edhe transportierë me shirit që lakohen në planin horizontal, në sistemin me dhoma e kolona. 

Transporti në punimet përgatitore; galeri, traverbanke, dishenteri e bremzbe-rgë mund të bëhet: Me rrugë shinash: (a)Me lokomotivë në punimet horizontale (galeri traverbank) në galeritë kryesore. (b) Tërheqje me litar, në të gjitha punimet, por më shumë në punimet e pjerrta; Me transportjer me shirit (punime horizontale dhe me pjerrësi deri 25°, dhe transportjer me zinxhir (më pak); Transporti hidraulik me vetë rrjedhje dhe me presion.

Një tip tjetër transporti është edhe ai “ajror” me monoshinë që përdoret për materiale dhe njerëz.

	Figura 8.4 

Lopata vetëngarkuese-transportuese
	Figura 8.5 

Makina ngarkuese  transportuese
	Figura 8.6  

Makina vetëm ngarkuese

	Figura 8.7
Kombanjë për fronte të shkurtëra
	Figura 8.8 

Transportier me shirit i lakueshëm
	Figura 8.9 

Bartje me Skreper 

	Figura 8.10 

Bartje me automjete
	Figura 8.11

Automjet me rrota gome 
	Figura 8.12 

Bartje me transportier

	Figura 8.14 

Lokomotivë (elektrovozë)
	Figura 8.15 Tipe vagonash që përdoren në minierë
	Figura 8.16 Transport ajror me monoshinë


Transporti me rrugë shinash, (me tërheqje me litar). Kemi dy lloje kryesore: Me litar me fund, që përdoret në punimet e pjerrta bremzbergë dhe dishenteri, por edhe në punime horizontale. Mund të realizohet me një rrugë shinash, ose me dy rrugë shinash; Me litar pafund që përdoret në punimet horizontale dhe në ato të pjerrta. Problem paraqitet në punimet e pjerrta, pasi vagonat e ngarkuar mund të përmbysen në drejtim të rënies së punimit. Në këto punime për transport zakonisht përdoren vetëm vagonat. Transporti me litar ka gjetur perdorim edhe për transportin e njerëzve, si në punimet horizontale ashtu edhe në ato të pjerrta.

Transporti në punimet kryesore (ngritja); bëhet me litar në puset vertikale, me litar me rrugë shinash dhe  me transportjer me shirit, në puset e pjerrta, me automjete, në rampat spirale apo të drejta.

      Në puset vertikale përdoren makinat ngritëse: Me tamburo me litar me fund (Fig.8.17); Me pulexho ose tamburo me ferkim (Fig. 8.18).  Në të dy rastet si enë ngritëse përdoren kafazet (Fig.8.19) për njerëz, materiale dhe mineral (përdoren vagonat) dhe skipet për mineralin. Zakonisht lëvizin dy enë njëkohësisht në trungun e pusit, njëra shkon lart, tjetra poshtë.

	Figura 8.17
	Figura 8.18
	Figura 8.19 Kafaz 

	Transporti në puset e pjerrët; realizohet me anë të Skipit të pjerrët kur ka prodhimtari të madhe, dhe më pak me vagonat, kur ka prodhimtari të vogël. Vagonat tërhiqen të lidhur njëri pas tjetrit, për pjerrësi të vogla, ose vendosen në shtrat të pjerrët për pjerrësi të mëdha. Shumë përdoret edhe transportjeri me shirit, për pjerrësi të pusit deri 25°, prodhimtaria në këtë rast është shumë e madhe pasi kemi transport me prodhimtari të pandërprerë (1000-3000 ton/orë) (Fig.8.20). Transporti në rampa spirale dhe të drejta;  Bëhet me automjete me kapacitet të madh. Transporti me teleferik përdoret në sipërfaqe të minierës, në terrene të pjerrta, si për minerali ashtu edhe për sterilin.

	Figura 8.20 Hyrja e pusit të pjerrët me transportjer me shirit
	


Tema 9: Elektroteknika në minierë

Furnizimi me energji i minierave. Minierat e sotme janë të pajisura me një numur të madh mekanizamsh dhe makinash që punojnë me energji elektrike. Për furnizimin e tyre me energji elektrike, si dhe për ndriçimin në miniera vendosen nënstacione, kabina, pika shpërndarëse, linja ajrore dhe kabllore. Tërësia e këtyre instalimeve quhet Sistem i furnizi-mit me energji elektrike të minierës. Parimet e shpërndarjes së energjisë elektrike dhe lidhja midis elementëve të veçanta të sistemit përcaktojnë skemën e këtij furnizimi (Fig.9.1). Lloji i Rrymës: Lloji kryesor i rrymës që përdoret në miniera është rryma alternative trifazore me frekuencë industriale 50Hz e cila merret nga burimet e ushqimit. Rryma e vazhduar përdoret  më shumë në trasportin elektrik dhe prodhohet nga pajisje të posaçme. Tensioni i shpërndarjes dhe i përdorimit: Në praktikë përdoret ndarja: pajisje të tensionit të lartë (mbi 1000 V); dhe tensionit të ulët (nën 1000 V). Kemi dy lloj tensionesh: Tension shpërndarje, tensioni që ushqen qendrat e ndryshme elektrike të minierës; Tension përdorimi, tensioni nominal i konsumatorit përcaktuar nga fabrika prodhuese. Tensioni i rrezikshëm për njeriun është mbi 50V. Frekuenca: Në përgjithësi përdoret frekuenca industriale 50 Hz, por ka edhe raste kur përdoren frekuenca më të mëdha. Burimet e ushqimit: Burimi bazë i ushqimit është sistemi energjitik, energjia e prodhuar nga hidrocentralet, etj. Rrallë minierat kanë burimet e veta.

	Llogaritjet e rrjetit elektrik. Konsu-matorët e minierave ndahen në tre grupe: Të rrymës tri fazore me tension deri në 1000V; Të rrymës trifazore me tension mbi 1000V; Të rrymës së vazhduar që ushqehen nga stacionet e shndërrimit të rrymës alternative në atë të vazhduar. Sipas regjimit të punës konsumatorët klasifikohen në 3 grupe: Me regjim të gjatë pune; Me regjim të shkurtër; Me regjim të shkurtër të përsëritur.

	Figura 9.1 Skema e furnizimit me tension të ulët nga sipërfaqja në nëntokë
	


Fuqiae e transformatorëve: Fuqia e tranformatorëve përcaktohet nga ngarkesa e tyre e cila do t’i përgjigjet fuqisë maksimale në grafikun e ngarkesave. Fuqia e vendosur [Pv] (e instaluar) (fuqia nominale e dobishme e të gjitha konsumatorëve që ushqehen nga ai transformator me përjashtim të rezervave). Fuqia e lidhur [Pli], quhet fuqia që kërkojnë konsumatorët nga rrjeti gjatë punës me ngarkesën nominale. Fuqia e llogaritur e transformatorit jepet me formulën:

	Pll = ∑ Pv Kk
	Pv
	Fuqia e instaluar

	
	Kk
	Koeficienti i kërkesës i barabartë me raportin e fuqisë maksimale të   qëndrue-shme që zhvillojnë transformatorët me fuqinë e tyre të vendosur (instaluar)


Llogaritja e linjave dhe kabllove: Rënie tensioni quhet diferenca gjeometrike midis tensionit në fillim dhe atij në fund të linjës. Humbje tensioni quhet diferenca algjebrike midis këtyre dy tensioneve. Llogaritja e linjës sipas humbjeve të tensionit është e rëndësishme në zgjedhjen e seksionit të përcjellsave, të tillë që duke pasur parasysh konsumatorin më të largët tensioni të mos ulet më tej se normat e lejuara. Kështu për elektromotorët tensioni nuk duhet të luhatet më shumë se ±5%; për llambat e ndriçimit jo më shumë se - 2,5% deri -5%. 

Llogaritja e rrymave të lidhjes së shkurtër: Prishjet më të shumta të regjimit normal të punës së rrjetit elektrik vinë nga lidhjet e shkurtra. Lidhje e shkurtër quhet çdo lidhje midis fazave e paparashikuar në regjimin normal të punës, kurse në rrjetin me neutër të tokëzuar quhet edhe lidhja e njërës, ose disa fazave me tokën, ose përcjellësin e neutrit. Lidhja e shkurtër është regjimi më i rëndë për pajisjen elektrike. Gjatë lidhjes së shkurtër, rezistenca e përgjithshme e rrjetit elektrik ulet dhe madhësia e rrymës rritet, gjë që çon në uljen e tensionit në pikat e ndryshme të rrjetit elektrik. Në vendin e lidhjes së shkurtër tensionin mund ta marrim praktikisht zero. Shkaku kryesor i lidhjes së shkurtër është prishja e izolimit të elementëve të pajisjes elektrike, ose gabimeve të personelit.

Mbrojtja e rrymës maksimale: për të çkyçur sektorin e dëmtuar me lidhje të shkurtër, i gjithë rrjeti i nënështrohet kontrollit të mbrojtjes maksimale, e cila çkyç rrjetin në lidhjen e shkrutër në dy mënyra: Me anë të siguresave shkrirëse; Me anë të releve maksimale.

Mbrojtja e tensionit minimal dhe ajo nuleare: Ulja e tensionit mund të shkaktojë djegien e motorrëve. Ulja e tij mund të vijë nga burimi i furnizimit, nga lidhjet e shkurtra, ose nga çkyçjet e çelsave. Rivendosja normale e tensionit eshtë e rrezikshme nqse të gjithë elektromotorët qëndrojnë të kyçur. Për këtë arsye duhet që rrjeti t’i nënështrohet kontrollit të mbrojtjes nga ulja e tensionit që realizohet me dy mënyra: Me anë të mbrojtjes së tensionit minimal, e cila vepron për U<60-70%; Mbrojtjes nuleare e cila vepron kur tensioni zhduket plotësisht U=0

Mbrojtja nga mbitensionet: Mbitension quhet rritja e tensionit në një vleftë të tillë që paraqet rrezik për izolimin e pajisjes elektrike. Janë dy llojesh: Të brendëshme (të komutimit) që lindin gjatë çkyçjes së linjave; Të jashtme (atmosferike) që vijnë si rezultat i rënies së rrufesë në linjë. Për tu mbrojtur nga rrufetë në linjat e tensionit të lartë përdoret një përcjellës i katërt çeliku (trosi), kurse për godinat e larta përdoren rrufepritësat. Për të mbrojtur pajisjet e nënstacioneve, sallat e makinave etj, përdoren shkarkuesat.

Rreziqet që sjell elektricitieti, mbrojtja prej tyre. Shpërthimi i gazit në minierë: Shpërthimi i gazit në minierë ka qenë pengesa kryesore e përhapjes së elektricitetit në nëntokë. Zgjidhja e parë ishte mbushja e pajisjeve me vaj që të mos takoheshin përcjellësit me gazin. Zgjidhja e dytë ishte hermetizimi i korpusit të pajisjes elektrike, por kjo nuk pati sukes. Pajisjet elektrike që përdoren në miniera janë të disa llojeve: Paji-sje të përdorimit të përgjithshëm industrial; Pajisje të konstruksionit normal për miniera; Pajisje me siguri të lartë; Pajisje kundër shpërthimit; Pajisje me shkëndia të pa rrezikshme.

Zjarret nëntokësore nga dëmtimi i pajisjeve elektrike: Shpesh herë për shkak të energjisë elektrike kanë shpërthyer zjarre nëntokësorë. Shkaqet kryesore janë rritja e rrymës mbi nivelin e lejuar, rritja e rezistencës së kontaktit në pikat e lidhjes; këputja e përcjellsave. Për tu mbrojtur nga rritja e temperaturës në lidhjet e shkurtra shërben Mbrojtja maksimale. Për të mënjanuar lindjen e zjarreve nga harku i shkëputjes së qarkut, ose thikat, vendosen mbulesa metalike. Për të mënjanuar lindjen e harkut gjatë këputjes së kabllove, përdoren kabllo me armaturë metalike, etj.

Goditja e punonjësve nga rryma elektrike: Rryma elektrike kur kalon nëpër trupin e njeriut mund të shkaktojë edhe vdekjen. Dëmtimet kryesore janë: djegia, njollat e verdha që krijohen në pjesët e trupit që prekin përcjellësit, paralizim i frymëmarrjes dhe zemrës. Nëse dikush goditet nga rryma elektrike 0.1 A, megjithëse humbet ndjenjat, trupi i tij nuk pëson ndonjë ndryshim organik. Në këtë rast, ai menjëherë duhet të shkëputet nga tensioni dhe i duhet bërë frymëmarrje artificiale. Mënyrat e shkëputjes janë: Stakimi i tensionit duke provokuar lidhje të shkurtër; Largimi i viktimës, ose prerja e fijeve me mjete izoluese, duke pasur kujdes që të mos bjerë në tension vetë shpëtuesi.

Regjimi i neutrit të rrjetit të minierave: Rrjeti elektrik mund të punojë me tre regjime të neutrit: Rrjet me neutër të izoluar; Rrjet me neutër të tokëzuar; Rrjet me neutër të tokëzuar nëpërmjet një rezistence tokëzimi.

	Nulifikimi: Nulifikim quhet lidhja elektrike me neutrin e pjesëve metalike, të cilat normalisht nuk ndodhen nën tension, por që mund të bien nën tension. Një lidhje e tillë siguron çkyçjen e shpejtë të pajisjeve nga mbrojtja maksimale kur njëra fazë bie në mbulesë. 

Masat mbrojtëse nga goditjet e rrymës elektrike: Në rrjetin elektrik nje-riu mund të bjerë nën tension duke prekur pjesët përcjellëse të rrymës ose mbulesat e pajisjeve elektrike, që normalisht nuk ndo-dhen nën tension, por që mund të bien nën tension. Për të mënjanuar këtë rrezik merren masat si vijon:

	Figura 9.2  Rrjeti me neutër të tokëzuar
	


· Për të mënjanuar prekjen e pjesëve përcjellëse pajisjet elektrike mbyllen me kapakë me bllokime që nuk lejojnë hapjen e tyre pa çkyçur tensionin. Përcjellësit e linjave ajrore në sipërfaqe të minierave dhe në karriera vendosen sipas normave të cilat përcaktojnë lartësinë maksimale të varjes nga toka (4-7m). Lartësia e telit të kontaktit të elektrovozit nëntokë duhet të jetë 1.8-2.2m nga koka e shinave dhe galeria të ketë rrugë kalimi të gardhuar për këmbësorët jashtë shinave; Për pajisjet më të rrezikshme, si psh llambat e ndriçimit, pajisjet e sinjalizimit, turjelat elektrike etj,  përdoret tensioni i ulur. Në këto pajisje lejohet tensioni deri në 127 V. Për qarqet e komandimit në largësi dhe të mbrojtjes lejohet tensioni 13-36 V.

· Përdoren izolimet shtesë; në dorezat e turjelave, çelsave, aparateve të ndriçimit të bart-shme. Gjithashtu këtu hyjnë edhe përdorimi i dorezave, çizmeve dhe tapeteve izoluese.

· Përdoren pllakata paralajmëruese si: NDAL RREZIK VDEKJE NDAL TENSIONI I LARTË, etj.

· Bëhet tokëzimi mbrojtës; dhe nulifikimi i pajisjeve elektrike.

· Ushtrohet kontrolli i izolimit dhe vendosen mbrojtjet nga rrjeti.
Rrjeti i tokëzimit në miniera: Çdo instalim tokëzimi ka tokëzuesit dhe përcjellësit e tokëzimit. Quhet tokëzues një përcjellës (tub, ose pllakë), ose një grup përcje-llësish të futur në tokë që shërbejnë për të siguruar një kontakt efikas me tokën. Quhen përcjellës të tokëzimit fijet që lidhin tokëzuesit e ndryshëm me pjesët e instalimit që do të tokëzohet. Rezistenca që ndesh rryma gjatë rrjedhjes së saj në tokë quhet Rezistencë e Tokëzi-mit. Tokëzimi është aq më i mirë, sa më e vogël të jetë rezistenca e tij. Në sipërfaqe të mini-erave dhe në karriera, si tokëzues përdoren tuba çeliku të zinkuar, me diametër 50mm, që ngulen në tokë rreth 2m, ose pllaka zinku që futen në gropa të thella rreth 2m. Lagështia e ul në mënyrë të theksuar rezistencën e tokëzimit, prandaj tokëzuesit është mirë të vendosen në vende që lagen vazhdimisht.

Kabllot dhe pajisjet elektrike. Kabllot; shërbejnë për transmetimin e ener-gjisë elektrike tek konsumatorët. Ata përdoren si në sipërfaqe ashtu edhe në nëntokë. Në punimet nëntokësore transmetimi i energjisë bëhet vetëm me anë të kabllove, sepse linjat me përcjellës të xhveshur janë të ndaluara. Kabllot ndahen sipas: qëllimit; tensionit dhe  konstruksionit. Sipas këtyre ndarjeve kemi: Kabllo fuqie, komandimi, mbrojtje, sinja-lizimi, telefonikë, dhe të frekuencave të larta; Kabllo të tensionit të ulët dhe të tensionit të lartë; Kabllo me izolim letre të armuar; të përkulshme prej gome; gjysëm të përkulshme.

Aparatura e kumutimit në skemat e furnizimit: Në këto aparatura futen: Çelsat me vaj: shërbejnë për kyçjen dhe çkyçjen e qarqeve elektrike me regjim normal nën ngarkesë dhe në lidhje të shkurtër; Thikat; shërbejnë për çkyçjen e qarqeve nën tension pa ngarkesë; Thikat e ngarkesës; shërbejnë për të kyçur dhe çkyçur rrymat e lidhjes së shkurtër ; Panelet shpërndarëse; janë pajisje ku përmblidhen të gjitha pajisjet elektrike në formën e kutive dhe dollapëve metalike, të cilat kanë çelës me vaj, thikën, dhe anekset e matjes dhe të mbrojtjes; Automatet e tensionit të ulët; janë aparate kumutues që shërbejnë si çelësi kryesor i tensionit të ulët të transformatorit, ose si çelës fideri, i aftë të çkyçë rrymat e lidhjes së shkurtër.

Ndërtimi i kabinave në minierë. Skema elektrike e një kabine në minierë jepet në Fig.9.3. Një nga funksionet e saj është shpërndarja e tensionit të lartë 6kv nëpër konsu-matorë të ndryshëm. Për çdo dalje vendoset nga një panel i tensionit të lartë. Funksioni tjetër i kabinës është ulja e tensionit nga 6000 V në 380 V, që bëhet me anë të dy transformatorëve. Shpërndarja e tensionit të ulët bëhet zakonisht me anën e paneleve të tensionit të ulët. Godina e kabinës ka tri dhoma. Në dhomën e mesit vendoset transformatori (1). Poshtë transforma-torit ndërtohet një gropë që mbushet me zhavorr, për të zvogëluar rrezikun e zjarrit nga rrje-dhja e vajit. Dhomat e transformatorit pajisen me dritare me grila për ajrim. Djathtas ndodhet dhoma e paneleve të tensionit të lartë (2). Poshtë paneleve ndodhet kanali i kabllove të tensionit të lartë, të cilat lidhen me panelet që shpërndajnë energjinë elektrike. Majtas është dhoma e tensionit të ulët ku vendosen panelet (3) të tensionit të ulët, dhe prej tyre energjia shpërndahet tek konsumatorët nëpërmjet kabllove.

	9.5. Ndriçimi elektrik. Burimet e dritës janë: Llambat inkandeshente (balon qelqi i tejduk-shëm në formë dardhe ku ndodhet një filament tungsteni në formë bispirali); Llambat lumi-neshente (tub qelqi i mbushur me argon të rralluar në presion 3-4mm shtyllë zhive dhe me disa miligramë zhivë të lëngshme). 

Aparatet ndriçuese: janë pajisje që elemi-nojnë rreziqet dhe të metat e llambave të zbuluara. Në sipërfaqe përdoren ndriçues të zakonshëm industrialë prej llamarine.

	Figura 9.3
Pamje e një Kabine kryesore në sipërfaqe
	


Në kariera përdoren ndriçues të vendosur në shtylla dhe të mbrojtura nga kushtet atmosferike. Në miniera pa rrezik gazi përdoren ndriçuesit normalë të tipit RN-60-1, etj. Në minierat me rrezik gazi dhe pluhuri përdoren ndriçuesit me siguri të lartë të tipit RP-60. Instalimet e ndriçimit: Në sipërfaqe të minierave dhe në karriera, llambat e ndriçimit lidhen me tensionin e fazës 220 V nëpërmjet një çelësi. Tërësia e gjithë këtyre pajisjeve përbën instalimin e ndriçimit. Llambat individuale të ndriçimit: Këto janë burimi kryesor i dritës në nëntokë. Ato mund të jenë dore, ose që vendosen në kokë, në kapelë. Pavarësisht ndriçimit të përgjitshëm çdo person duhet të pajiset me llambën e tij individuale (Fig.9.4).

Transmisionet elektrike. Mekanizmat që punojnë në miniera janë të shumtë dhe të shumllojshëm. Këtu mund të përmendim turjelat elektrike, sharrat prerëse, kombanjat, transportierët, mkainat ngritëse, pompat, ventilatorët, kompresorët, makinat vetëngarkuese, makinat e shpimit, zdrukthet, elektrovozët, etj. Në kariera kemi gjithashtu ekskavatorët, son-dat, transportierët, pompat, etj. Gjithashtu fabrikat e pasurimit kanë shumë pajisje elektrike.

Transmision elektrik quhet një impiant (sistem) elektromekanik që shërben për vënien në lëvizje të organeve të punës së mekanizmave dhe të makinave. Pjesët kryesore të transmisionit janë: Motorri elektrik; Elementët e skemës kinematike; Aparatura elektrike e komandimit. Transmisionet ndahen në: Transmision në formë grupi, ku një elektromotor rrotullon disa makina; Transmision individual, ku të gjitha mekanizamt e një makine rrotullohen nga një elektromotor; Transmision me shumë motorë, ku mekanizamt e ndryshme rrotullohen nga elektromotorë të ndryshëm.

	Figura 9.4

Llambat individuale të ndriçimit





Agjencia Kombëtare e Arsimit, Formimit Profesional dhe Kualifikimeve


Sektori i Skeletkurrikulave dhe Standardeve të Trajnimit të Mësuesve














MATERIAL MËSIMOR 








Në mbështetje të mësuesve të drejtimit mësimor 


Gjeologji-Miniera





Niveli I


NR. 2





Ky material mësimor i referohet:





Lëndës profesionale: “Art minerar”, kl.11 (L-15-048-09)  


Temave mësimore:


Puset vertikale.


Karakteristikat gjeologo-minerare të vendburimeve.


Mënyrat e hapjes se vendburimeve.


Shfrytëzimi i vendburimeve të mineraleve të dobishme.


Armaturat e fronteve të shfrytëzimit.


Proceset e punës në frontet e nxjerrjes.


Makinat në minierë 


Transporti në minierë 


Elektroteknika në minierë.

Tiranë, 2015

